ROMANE PUBLIKACIENGO PROJEKTO

E Next Page Fondacia si jekh kotor e OSI – Budapest organizaciako, phravel, sikavel nevo projekto te del aźutipe (te del phiko) vaś śtampime thai web-publikacienge pi Romani ćhib.


Romane Publikaciengo Projekto ka del love gasave bućenge:

1. Vaś o paruvipe vaj originalno buti pal-e Romane pućimata sar so si e historia, Romano vazdipe, akanutno socialno pućipe e Romengo

2. Publikacienge katar e Romengi moski (vakeripaski) tradicia (oralno historia, paramisa thai aver)
Pe jekhto than ka len’pe o projektia save ka ikalen thai śaj te vazden socialno aktivipe trujal gasavi publikacia.
Sajekh śaj te del’pe love kana o Romane autoria kidena peski oralno (moski) tradicia thai kadalestar mangen te keren jekh publikacia savi ka ikalelpe katar o śtampipe

3. Edukaciake materialia (paruvde vaj originalia) pala verver (save na) edukaciake pućimata; ka del’pe love thai vaś te ikalel’pe atraktivno ćhavorrenge lila (pustika) save kethanes si-len audio vaj video materialia

4. Fikcia thai poezia hramimi (piśimi, skrijimi) e Romendar 

E aplikacia śaj te keren o manuśa savore themendar.

Sar-sarsakana, o projektia katar e Upruni Europa vaj na-Europake themendar kerena laćipe savore Romenge ande Teluni, Maśkarutni Europa thai nakhli Sovjetjengi Unia.

Generalno prioritetia:
O projekto (e Fondacia Next Page) ka del phiko (aźutipe) kodolenge save den prioriteto:

· publikacienge vaj e pustikenge save śaj te aven jekhvarestar pe intereso e drabarnenge, thai na kodolenge save si-len simbolikano molipe;

· e lilenge (pustikenge) save resena jekh buhli audiencia (publika), savi si vi avrial e themestar kote ikalelape e publikacia (savi avela pe vast e Romenge ando varesavo avrutno them); 

· kon kerela iniciative vaś ko-produkcia vaj ko-distribucia maśkar o organizacie so ikalen o pustika (lila) ando duj vaj buter thema 

E procedura aplikaciaki

O aplikacie lenape trujal sasto berś. O komiteto thai ekspertia save si biphangle, den godi e Romane Publikaciengo Projektoske thai dikhen o aplikacie jekhvar ando trin maseka (ćhona).

O Next Page Bordo anela o finalno klidaripe (decizia).

Informacie save mangelape te resen ando tumaro projekto:

1. pal-i organizacia vaj kon ikalel (del avri) i/e publikacia:

· o anav, adresa, anav e śerutne manuśesko and-i organizacia,

· telefono, faks/emailo (elektronikane lileski adresa)

· pherdi bankaki informacia

· aktivipe thai i eksperienca (savi buti dźi akana kerde thai te sas, mangelape te sikavel’pe e lista e publikaciengi)

· aver relavantno informacie

2. informacie vaś o projekto:

· o anav e projektesko

· o anav e autorosko

· o datumo e originalno publikaciako savi paruvelape (te sas)

· te sikaven sostar mangen te ikalen e publikacia (lil, pustik)

· te sikaven sar e publikacia ka ikerel’pe (kaske, kon drabarel o lil, pustik)

· detalikane informacie pal-o kondicie ikeripaske

· distribuciako plano

· te sikavel 20 riga (patrina) e tekstosko


3. detalikano budźeto (dikh e e majpaluni rig kadale lileski savi si kerdi specialno sar te keren o budźeto).

4. O granto (love vaś o projekto) pokinel kodola pućimata save si direktno phangle e aplikacia (projektesa)

Aver pućimata pal-i aplikacia:
Sako śaj te rodel love maksimum vaś o 3 (trin) projektia (titule);

O granto direktnno ka pokinel’pe e organizaciake savi ikalel o pustika. O manuśa so keren paruvipe katar o ćhiba vaj o autoria saven dikhen te oven pokime mangelape te arakhen peske jekh organizacia savi ikalel pustika, thai pe lengo than kadi (akaja) organizacia te bićhalel i aplikacia e Next Page Fondaciake.

O aplikacie śaj te bichaven e posta, email-esa, vaj faks-ea pe:

Sofiya Zahova

Next Page Foundation
35, Ljuben Karavelov Str
Sofia 1142, Bulgaria
Tel/fax: +359 2 986 65 12
Tel: +359 2 987 56 55
info@npage
